Полацк - цэнтр гандлю і рамяства. 
Успомніце, што такое рамяство? Якія віды рамяства былі распаўсюджаны у Еўропе?
1. Рамеснікі – палачане.
 Да сяр. ХІ ст. тэрыторыя горада павялічвалася. Археалагічны матерыялы, якія адносяцца да Х-Х1стст. сведчаць аб развіцці ў горадзе розных рамёстваў. Так, на месце раскопак  на Верхнім замку знойдзена вялікая колькасць рамесных вырабаў, выяўлены таксама адыходы рамяства і рэшткі рамесных майстэрань.
	 Шырокае развіццё атрымлівалі ювелірнае, кавальскае, ганчарнае, гарбарнае ( арацоўка скур), шавецкае, бандарнае ( выраб бочак)  і іншыя рамёствы. Шырока былі распаўсюджыны прадства і ткацтва. Гэтыя рамёствы былі добра вядомы тагачасным жанчынам-палачанкам.
	Рамеснікі складалі значную частку насельніцтва горада. Гарадскія жыхары-рамеснікі не парывалі сувязяў з вёскай, займаліся земляробствам. У Полацку пад час раскопак знойдзены дэталі прыстасаванняў для ворыва зямлі, каменныя жорны, а таксама зярняты жыта, ячяню, пшаніцы, у меншай ступені – аўсу, гароху і грэчкі. Магчыма, што  пры дамах жыхароў былі сады і агароды.  Тут развозілі конй, кароў, свіней, мелкарагаты скот. Былі ў Полацку і рыбакі – прафесіяналы.Забудова горада была тут  даволі шчыльнай. Пабудовы цесна прымыкалі адна да адной. Сярэдні памер жылых памяшканняў вагаўся ад 12 да 25 кв. м. Двары былі малымі і адзяляліся адзін ад другога тынам. Сваю тэрыторыю ў горадзе (жыллё, сад, агарод ці рамесную майстэрню) гаражане называлі местам, а сябе – месцічамі. Палачане вельмі даражылі сваім местам.
 Такім чынам, Полацк  паступова становіцца цэнтрам рамеснай вытворчасці.

					2. Унутраны  і знешні гандаль у жыцці Полацка.
	 Існавалі сувязі паміж горадам і вёскай, якія мелі вялікае значэнне. Па загаду князя ў вёсках і падначаленных гарадах збіраліся харчовыя тавары і рамесныя вырабы. Князі гандлявалі гэтым таварам і тым самым папаўнялі казну.Але асноўны прыбытак ад гэтага заставаўся ў гандляроў.
		Дзякуючы таму, што Полацк размешчаны на водным шляху – Зах. Дзвіне, тут было шмат прывазной сыравіны, якую пераапрацоўвалі мясцовыя майстры. Сюды паступалі і пераапрацоўвалі прыбалтыйскі бурштын, каўказская медь і бронза, зборачныя дэталі нямецкіх мячоў, шкло і многае іншае.
	Знакаміты гандлёвы шлях “З варагаў у грэкі” садзейнічаў уцягванню Полацка ў міжнагодны гандаль. З ХІІ ст.  тут  гандлявалі скандынаўскія вікінгі, якіях на ўсходне-славянскіх землях звалі варагамі. Палачане ад іх навучыліся гандлёвай справе. 
Гандаль вёўся і на сухапутных шляхах. З дакументаў вядома, што ў ХІІ ст. ад Полацка ў розныя бакі адыходзіла сем дарог, якія захавалі свае напрамкі і сёння. Сухапутнымі  шляхамі Полацк быў звязаны гандлёвымі сувязямі з Рыгай, Ноўгарадам, Псковам. Літвой, Смаленскам, Мінскам, Віцебскам і іншымі гарадамі. З Візантыі і Далёкага Усходу ў Полацк везлі дарагія тканіны, шкляны посуд, грэцкія арэхі. У вялікіх гліняных амфарах  адтуль дастаўлялі віно і аліўкавы алей.Шкляныя і каменныя пацеркі паступалі з Сярэдняй Азіі.  ( на палях пытанне: успомніце, что такое амфара). Але гэтыя вырабы траплялі ў Полацк у невялікай колькасці. Яны шлі для патрэб княжацкага двара і багатых гараджан.
	Сваіх грошай на Полаччыне ў дадзены перыяд не было. Знешні гандаль быў галоўнай крыніцай задавальнення попыту на іх. Серабро прывозілася пераважна ў выглядзе манет – арабскіх дырхемаў, якія ўключаліся ў грашовае абараченне. На полацкай зямлі знойдзена шмат дырхемаў і залатых вырабаў.
Цікава ведать
Самым найвялікшым у Беларусі скарбам усходніх дырхемаў Х ст. з’яўляецца скарб  знойдзены вучнямі ў 1973 годзе на ўскраўку вёскі казьянкі Полацкага района. Тут выявлена амаль 8000 манет агульнацй вагай каля 20 кг. Частка гэтых манет  знаходзіцца ў музеі. ( здымак)
	Як вы думаеце- каму належаць гэты каштоўны скарб? ( на палях пад здымкам)
	З ХІ ст. калі перасталі паступаць  дырхемы з Арабскага Халіфата. Павялічыўся гандаль з заходнееўрапейскім краінамі. Асноўным пастаўшчыком манетнага серабра – дынарыяў становіцца Германія і Англія.
	Аднак існаваў і адваротны рух тавараў. З Полацка на ўсе бакі вывозіліся скуры, футра, мёд, воск, сала, пянька, рыба, палатно і іншыя прыпасы. Займаліся вывазам полацкія гандляры. Іх можна было сустрэць на Русі, Візантыі, на Аравійскім паўвостраве, Прыбалтыцы і Германіі.Ад гэтага горад таксама меў прыбытак.Князь з дружынаю гарантавалі бяспеку гандлю. У Полацку існавала купецкае аб’яднанне ( “братчына”), якое значна  ўплывала на  жыццё горада.  Такім чынам, развіццё рамяства і гандлю садзейнічала развіццю горада і Полацкага княства.
Ва ўсе часы Полацк разглядаўся як буйны гандлёва-рамесны горад. Не выпадкова,што ў ХVI ст.гербам Полацка стаў трохмачтавы карабель- як сімвал гандлёвых сувязей з іншымі народамі. Жыхары Полацкана пачатку ХХІ ст.устанавілі помнік гандляру-купцу ў цэнтры горада і вагі, якія з’яўляюцца неад’емнай часткай гандлю.(здымкі помніка  купцу і вагі).
Пытанні і заданні:
1. Дайце азначэнне паняццям: знешні і ўнутраны гандаль, братчына, дырхемы.
2. Раскажыце, як і чаму пашыралася тэрыторыя Полацка?
3. Ці можна Полацк назваць цэнтрам рамяства і гандлю? Дакажыце.
4. Намалюйце вырабы рамеснікаў, якія маглі вырабляцца ў той час на Полаччыне.
5. Пакажыце на карце водны шлях “ з варагаў у грэкі”.
6. Зрабіце схему экспарту-імпарту тавараў, якімі гандлявалі ў Полацку?
7. Чаму на Полаччыне не было сваіх грошай?
8. Як вы разумееце выраз: горад “напалову збудаваны. Напалову засены”?
9. Намалюйце  ваші прапановы гербоў  майстроў, якія працавалі ў Полацку.
